
				এই পাতাটির মুদ্রণ সংশোধন করা প্রয়োজন। 
> : 3
অনন্তর পশুপালক ও বিপ্ৰপত্নীর সংবাদ যথাকথিতরুপে তাহদিগকে বলিয়া এবং কনকপ্রাপ্তি দ্বারা তাহদের প্রত্যয় করাইয়া কাত্যায়নসকাশে গমনপুর্বর্বক শান্তিসম্পন্ন হইয়া পত্রজ্য গ্রহণ করিয়াছিলেন যাহা মুগ্ধজনের বিষাদজনক তাহাই ধীমানের সন্তোষকর হয় । ১১৯, ১২০ !
তৎপরে তিনি বিশদ স্রোতঃপ্রাপ্তিফল এবং ক্রমে সকৃদাগামি, অনাগামি ও অর্হৎফল প্রাপ্ত হইয়া ত্রৈধাতুক, বীতরাগ, লোষ্ট্র ও কাঞ্চনে সমজ্ঞানবান আকাশপাণি তুল্য এবং অসি ও চন্দনে সমজ্ঞানবান হইয়া ছিলেন । ১২১-১২২ ৷
অনন্তর তিনি কাত্যায়নের আজ্ঞানুসারে শ্রাবস্তীনগরীতে জেতবন নামক বেণুকাননে অবস্থিত ভগবানকে দেখিতে গিয়াছিলেন । ১২৩।
তথায় ভগবানকে প্ৰণিপাত করিয়া ভগবৎপ্রদত্ত আতিথ্য গ্রহণ পূর্বক অত্যন্ত হৰ্ষান্বিত হইয়া বলিয়াছিলেন। ১২৪ ৷
আপনি ধৰ্ম্মকায় ধারণ করিয়া আমাদের শ্রোত্রপথে অনুভূত হইয়াছেন। অধুনা পুণ্যবলে রূপকায়ে আপনাকে দেখিতেছি। ১২৫ ৷ বহুপুণ্যলভ্য এই দশনামৃত পান করিয়া যাহারা তৃপ্তিলাভ করে না তাহারা নিতান্ত বঞ্চিত । ১২৬ ৷
আপনি নিজে নিস্পৃহ হইলেও আপনার মূৰ্ত্তি কাহার স্পৃহা উৎপাদন না করে। আপনি নির্লিপ্ত হইলেও আপনার দৃষ্টি সকলকেই হর্ষলিপ্ত করে ইহা বড়ই আশ্চৰ্য্য । ১২৭ ৷
আপনার কথা, আপনার চিন্তা, আপনার দর্শন ও আপনার সেবা এই সকলই কুশলমূলের স্ফীত ফলস্বরূপ। ১২৮।
ভগবান এই কথা শুনিয়া প্রসাদ দ্বারা তাহাকে অভিনন্দিত করিয়াছিলেন। তিনি ভগবানের আদেশে সমারাম নামক বিহারে গমন করিয়াছিলেন । ১২৯ ৷

